
 LIEDLI & VERSLI 
 
 
 Grüezi mitenand 
 
Grüezi alli chlynä Lüüt, grüezi alli grossä Lüüt. 
Grüezi, grüezi, grüezi mitenand.  
Grüezi alli fröhliche Lüüt, grüezi alli truurige Lüüt.   
Grüezi, grüezi, grüezi mitenand. 
Grüezi alli zappligä Lüüt, grüezi alli müäde Lüüt. 
Grüezi, grüezi, grüezi mitenand. 
Grüezi alli luute Lüüt, grüezi alli liislige Lüüt. 
Grüezi, grüezi, grüezi mitenand. 
Grüezi alli schnelle Lüüt, grüezi alli langsame Lüüt.   
Grüezi, grüezi, grüezi mitenand.  
  
 
 Räge, Räge, Tröpfli 
 
Räge, Räge, Tröpfli, es rägnet uf mis Chöpfli, 
wänns rägnet werdet d Blüemli nass und alli Chinde uf de Gass, 
wänns rägnet werdet d Blüemli nass und alli Steinli uf de Gass.  
 
 
 Es Badebüebli/Es Bademeitli 
 
Es Badebüebli / Bademeitli hani gern, das gseht mer mir wohl aa juhe, 
Es Badebüebli / Bademeitli hani gern, das gseht mer mir wohl aa. 
 
mal füre, mal hindere mal rechts mal links, mal ufe mal abe mal rechts mal links mal 
füre, mal hindere mal rechts mal links, mal ufe mal abe mal rechts mal link 
 
 
 Mit Fingerli 
 
Mit Fingerli, mit Fingerli - Mit flache, flache Händ, 
Mit Füschtli, mit füschtli - Mit Elleboge platsch. 
 
Mit Zeieli, mit Zeieli - Mit flache, flache Füess, 
Mit Färsli, mit Färsli - Mit beidne Bei juhee! 

 Alli mini Äntli 
 
Alli mini Aentli, schwümmed ufem See, schwümmed ufem See, 
d’Chöpfli händs is Wasser, d’Schwänzli händs id höh. 
Händs en grosse Hunger schwümmeds dänn as Land, schwümmets dänn as Land, frässed 
chlini Blättli, Würmli us em Sand.   
Gönds denn go spatziere, ohni Strümpf und Schueh, ohni Strümpf und Schueh, ufem 
grüene Wiesli schnäderets immer zueh. 
Chömeds dänn zum Stägli, möchtets sie e chly Rueh, möchtets sie e chly Rueh, 
gönd is  Äntehüüsli, wer macht s Türli zueh.   
 
Quak, quak, qauk...... 
 
 
 Chumm mir gönd go Wandere 
 
Chumm mir gönd go wandere, vo eim Chind zum andere,  
chumm mir bliibed jetzt denn schtoh, und lueged wer isch au no do.  
 
  
 The Wheels on the bus 
 
The weels on the bus go round and round, round and round, round and round, the weels 
on the bus go round and round - all day long. 
 
The children on the bus go up and down, up and down, up and down, 
the children on the bus go up and down - all day long.  
 
The wipers on the bus go swish, swish, swish… sw, sw, sw… sw, sw, sw 
The wipers on the bus go swish, swish, swish - all day long.  
 
The engine on the bus goes blu, blu, blubb (ins Wasser blöterle)… blu… blu 
The engine on the bus goes blu, blu, blubb - all day long.  
 
 
 Ringel, Ringel, Reihe 
 
Ringel, Ringel, Reihe, d`Meitli gönd id Maie,  
d Buäbä gönd id Haselnüss und machet alli husch, husch, husch.     
 
 
 Dee gaht uf Afrika 
 
Dee gaht uf Africa - Dee luegtem truurig nah - Dee seit ade ade - Dee seit uf 
wiederseh - Und de chlinscht seit, pass uf am Nil... do häts es grosses Krokodil. 

 Es Troolet es Tröpfli  
 
Es troolet es Tröpfli am (Name des Babys)... ufs Chöpfli,  
es rugelet über d’ Nase und gheit uf nen Stei. 
 
 
 Schiffli fahre 
 
Schiffli fahre, hin und her  
Wie wenns all Tag Sunnitg wär,  
Chunnt de Wind und chunnt de Sturm  
Rüert er alli Schiffli um  
 
Schiffli fahre uf em See, hani schöni Sache gseh 
Chunnt en Wind und chunnt en Sturm,   
rüert er mis chline Schiffli um  
 
 
 Uf em Wasser 
 
Uf em Wasser, uf em Wasser schwümmt en chlini Änte 
Uf em Wasser, uf em Wasser schwümmt en chlini Änte 
Lueg e mal wie die Änte schwänzle cha 
Uf em Wasser, uf em Wasser schwümmt en chlini Änte 
 
Uf em Wasser, uf em Wasser schwümmt en chlini Änte 
Uf em Wasser, uf em Wasser schwümmt en chlini Änte 
Lueg e mal wie die Änte tauche/blubberle cha  
Uf em Wasser, uf em Wasser schwümmt en chlini Änte 
 
 
 Schriinermeister  
 
Es tröpfelet, es tröpfelet, de Schriinermeister chlöpfelet,  
Es rägelet, es rägelet, de Schriinermeister sägelet, 
es güüsst, es güsst, de Schriinermeister nüüsst!  
 
 
 Tuume  
 
Das isch de Tuume, de schüttlet d `Pflume,  
de list sie uf, de treit sie Hei, 
und de chlinschti isst sie ali elei 

 Joggeli  
 
Joggeli wotsch au riite ? Ja, ja, ja 
Häsch d `Bei uf beii Siite ? Ja, ja, ja  
Häsch am Rössli Hafer geh ? Ja,ja,ja  
Häsch am Rössli Wasser geh? Nei, nei, nei  
Dänn gömmer jetz zum Brunne und riited drüümal umme. 
 
 
 Wäg 
 
En lange Wääg – vüre und hindere 
En gääche Stääg – ufe du Luft  
En tüüfe Bach – blötterli mache 
En wyte See – sitlich hin und her 
Und me gseht nüt meh – uf de Rugge oder schnell im Chreis 
 
 
Bergli 
 
Det obe ufem Bergli, 1-2-3 
Det schlofet 7 Zwergli, 1-2-3 
Det obe ufem Bergli, 1-2-3 
Det tanzed 7 Zwergli, 1-2-3 
Det obe ufem Bergli, 1-2-3 
Det sprützed 7 Zwergli, 1-2-3 
Det obe ufem Bergli, 1-2-3  
.....Det gumped, det blötterlet, det schwänked, det trüület 7 Zwergli 1-2-3 
 
 
 Lalilu   
 
La li lu nur der Fisch im Teich schaut zu, wenn die kleinen Babys schlafen, 
drum schlaf auch du. 
 
 
 Nass 
  
Nass, nass, nass sind mini Ärm und Beinli, 
nass, nass, nass isch au  min Chopf, 
darum lieb ich alles was so nass isch, 
well min Schatz en gumpifrosch, en Schwümmer, en Seehund isch 

 Tschutschutschu   
 
Tschuttschutschu en Isebahn chunt, Chinde gönd uf ziite, 
wer im Sack es Billet hät, der dörf auch mitriite. 
 
Tschutschutschu en Isebahn chunt, mir wänd au mit mitfahre, 
Anna wetsch Du au mit cho, uf dem altä Chaare?   
 
 
 Ringel, reihe 
 
Ringel, ringel, reihe  
D`Meitli gönd id Meie, 
 
D`Buebe gönd id Haselnuss 
Und mache dalli husch , husch , husch  
 
 
 Zottelbär 
 
Ich bin en chline Zottelbär, ich bin en chliine Stumpe 
Ich gwaggle hin, ich gwaggle her und tue soo gerne gumpe. 
Ach gumpe das isch doch schön, ich gumpe über d `Stei 
Ich gwaggle hin, ich gwaggle her und schtürchle über d`Bei.    
 
 
 Vo Züri – Basel  
 
Vo Züri uf Basel da häts es Tunnel, wämmer ine chunnt wird’s dunkel,  
wämmer usw chunnt wird’s hell 
 
 
 Schnäggli   
 
S` chrücht es Schnäggli 
S`chrücht es Schnäggli  
S `Tunnel uf, s` Tunnel, 
äne wieder usä, äne wieder usä, 
ufem Buch, ufem Buch. 
 
 
 Karussell   
 
Uf de grüene Wiise, staht es Karussell 
Eimal drehts ganz langsam, einmal drehts ganz schnell 

 Zeiged eui Füssli  
 
Zeiged eui Füssli und zeiged Eui Schue und lueged de fliessige  
Badechine zue. 
Sie gumped, sie gumped, de ganzi Tag, sie gumped, sie gumped de ganzi Tag. 
Sie sprützed, sie sprützed, de ganzi Tag. 
Sie tanzed, sie tanzed, de ganzi Tag. 
Sie chochet, sie chochet de ganzi Tag. 
Sie blötterlet, sie blötterlet de ganzi Tag.  
Sie plantsched, sie plantschet, de ganzi Tag. 
 
 
 Z `Bade stoht es Schlössli  
 
Riite, riite Rössli z `Bade stoht es Schlössli  
Z `Bade stoht es goldigs Huus, lueget drei Mareiä druus. 
Die erst spinnt Siide, die zweit schnätzlet Chriide, die dritt spreuit  
Haberstrau, bhüet die Gott mis Schätzeli au.   
 
 
 Hopp, hopp, hopp  
 
Hopp, hopp, hopp Rössli lauf Galopp  
Über Stock und über Stei aber brich dir ja keis Bei  
Hopp, hopp, hopp Rössli lauf Galopp!  
 
Hopp, hopp, hopp Rössli lauf Galopp  
Über Stock und über Grabe muess das Rössli wiitertrabe 
Hopp, hopp, hopp Rössli lauf Galopp!  
 
Hopp, hopp, hopp Rössli lauf Galopp  
Mit em Wind und mit de Wälle, simmer gschwind und immer schnäller 
Hopp, hopp, hopp Rössli lauf Galopp!  
 
 
 Adee mitenand 
 
Adee mitenand 
Adee mit de linke hand 
Adee mit de rechte hand 
Adee, adee, adee mitenand 


